
ПРАВИТЕЛЬСТВО

КъМР-ни Башчысыны къуллугъ-
ун болжаллы халда толтургъан 
Юрий Коков гражданланы при-
ёмгъа алыуну бардырады. Быйыл 
15-чи апрельден 5-чи майгъа дери 
кезиуде анга тилеклери бла 13 
адам баргъандыла. 

Ол аланы тарыгъыуларына 
кёре тийишли буйрукъла бер-
генди. Ол санда саусуз сабийге 
Санкт-Петербургда бакъдырыр-
гъа, онкологиядан ауругъан бир 
тиширыугъа-юч сабийли анагъа, 
Май районну Ново-Ивановка элин-

ден юйлери кюйген бир юйюрге 
болушурча мадарла этилирин 
излегенди.

Жылны башындан бери битеу 
да Юрий Коковда приёмда тюр-
лю-тюрлю жарсыулары бла 114 
адам болгъанды.

Бир тилекге да эс бурмай къоймагъанды

 Къабарты-Малкъар Республиканы Башчысында Къабарты-Малкъар 

Республиканы Къырал саугъалары жаны бла комиссияны къауумун 

къабыл кёрюуню юсюнден
  Къабарты-Малкъар Республиканы Башчысыны

У К А З Ы
1.Къабарты-Малкъар Республиканы Башчы-

сында Къабарты-Малкъар Республиканы Къырал 

саугъалары жаны бла комиссияны кёргюзтюлген  

къауумун къабыл кёрюрге.

2.Кючлерин тас этгеннге санаргъа:

«Къабарты-Малкъар Республиканы Башчысын-

да Къабарты-Малкъар Республиканы Къырал 

саугъалары жаны бла комиссияны юсюнден» 

Къабарты-Малкъар Республиканы Башчысыны 

2012 жылда 24-чю январьда чыгъарылгъан 8-УГ 

номерли Указыны 2-чи пунктуну ючюнчю абзацын;

«Къабарты-Малкъар Республиканы Башчысын-

да Къабарты-Малкъар Республиканы Къырал 

саугъалары жаны бла комиссияны Къабарты-Мал-

къар Республиканы Башчысыны 2012 жылда 24-чю 

январьда чыгъарылгъан 8-УГ номерли Указы бла 

къабыл кёрюлген къауумуна тюрлениуле кийири-

уню юсюнден» Къабарты-Малкъар Республиканы 

Башчысыны 2012 жылда 1-чи мартда чыгъарыл-

гъан 39-УГ номерли Указын;

«Къабарты-Малкъар Республиканы Башчысын-

да Къабарты-Малкъар Республиканы Къырал 

саугъалары жаны бла комиссияны Къабарты-

Малкъар Республиканы Башчысыны 2012 жылда 

24-чю январьда чыгъарылгъан 8-УГ номерли 

Указы бла къабыл кёрюлген къауумуна тюрле-

ниуле кийириуню юсюнден» Къабарты-Малкъар 

Республиканы Башчысыны 2013 жылда 22-чи 

январьда чыгъарылгъан 11-УГ номерли Указын;

«Къабарты-Малкъар Республиканы Башчысын-

да Къабарты-Малкъар Республиканы Къырал 

саугъалары жаны бла комиссияны Къабарты-

Малкъар Республиканы Башчысыны 2012 жылда 

24-чю январьда чыгъарылгъан 8-УГ номерли 

Указы бла къабыл кёрюлген къауумуна тюрле-

ниуле кийириуню юсюнден» Къабарты-Малкъар 

Республиканы Башчысыны 2014 жылда 22-чи 

январьда чыгъарылгъан 20-УГ номерли Указын.

3.Бу Указ анга къол салыннган кюнден башлап 

кючюне киреди.

Къабарты-Малкъар Республиканы Башчысыны 
къуллугъун болжаллы халда толтургъан                                                                                                Ю. КОКОВ

Нальчик шахар, 2014 жылда 25-чи апрельде, №96-УГ

Биринчиден, КъМР-ни бюдже-
тине кийирилген тюзетиулеге къа-
рагъандыла. Финансла министр 
Мурат Керефов келтирген шарт-
лагъа кёре, бюджетни файдалары  
1,6 миллиард сомгъа, къоранчла-
ры уа 3,4 миллиард сомгъа кёбей-
тилгендиле. Алай бла 2014 жылны 
бюджетини файдалары  23,1 мил-
лиард, къоранчла уа 27,6 миллиард 
сомдан аслам болгъандыла. 

Тюзетиулени юслеринден айт-
ханда уа, ахча КъМР-ни Башчы-
сыны къуллугъун болжаллы халда 
толтургъан Юрий Коков  буюргъан 
ишлени тамамлаугъа бёлюннген-
ди,  дагъыда федеральный бюд-
жетден республикагъа берилген 
финансланы ёлчеми тохташды-
рылгъанды, былтырдан  къаллай 
бир   ахча къалгъаны саналгъанды.     

Къоранчланы  юслеринден айт-
ханда, ахча Курортла эм туризм 
жаны бла къырал комитетни ке-
реклерине, РФ-ни Президентинде 
КъМР-ни  постпредствосуна, Бас-
ма эм асламлы коммуникацияла 
жаны бла къырал комитетге, по-
лиграф жумушлагъа  эмда  башха 

Ичер суу бла жалчытырча программа 
кереклисин бирден айтхандыла

Нальчикни мэри Мухамед Код-
зоков,  кенгешни ача, Къабарты 
орамны жаяу адамла жюрюрча 
этиу жаны бла тийишли право-
лу актла жарашдырылгъанла-
рын  билдиргенди. Энди аланы  
шахарны депутатлары къабыл 
кёрюрге керекдиле, аны бла 
бирге уа орамгъа энчи статус да 
берилликди, дегенди. 

Аны тапландырыуну проекти 
бла   жыйылгъанланы Нальчини 
мэрини орунбасары, архитек-
тура, шахар къурулуш эм жер 
бла байламлы халла жаны бла 
департаментни таматасы Ирина 
Кауфова шагъырей этгенди. Ол, 
биринчиден, орамны тарыхыны 
юсюнден къысха айтып, ол 1921 
жылгъа дери Воронцовну атын 
жюрютгенин эмда шахарны ара-
сы болгъанын эсге салгъанды.  

-Правительствону юйю иш-
леннгени бла битеу администра-
тив  учрежденияла ары кёчгенди-
ле. Андан бери  Къабарты орам  
осалдан-осал бола барады. 
Аны жангыртыргъа кереклисини 

Билдиргенибизча, Къулийланы Къайсын атлы Мал-
къар  къырал драма театр Тюркню  Конья шахарында 
бардырылгъан  тюрк миллетлени  халкъла аралы  фе-
стивальларына къатышады. Бу кюнледе аны къууанч 
халда ачылыуу болгъанды. 

Энтта да кезиуден кезиуге чыгъыучу изданиялагъа 
жазылыу кампания жетди. Кертисин айтсакъ, бу айла 
редакциягъа къыйын заманды. Сиз этгенибизни жа-
рата болурмусуз, окъуучуларыбызны саны ёсерми 
огъесе азайырмы деген соруула дайым тынгысыз-
ландырадыла. Иш тап къуралса, къууанабыз, иги 
болмаса, жарсыйбыз.

Не жашырыргъа керекди, арт жыллада бары га-
зетлени тиражлары биле-биле, сезерча тюшгендиле. 
Аны сылтаулары - адамланы жашау болумлары, 
къыралда къужур ишле, сансызлыкъ, Интернет, 
телевидение. Ол жазыудан биз да къутулмагъанбыз. 

Алай башха изданияла бла тенглешдирсек, окъуу-
чуларыбызны саны аман тюйюлдю. Биз таза жюрек-
ден ыспас этебиз он жылла бла миллет газетибизни 
алып, тынгылы окъуп, багъалап тургъан адамлары-
бызгъа. Ала толу тюшюнедиле ол да халкъыбызны, 
къыраллыгъыбызны бир къыйматлы белгиси, шарты 
болгъанына. 

Энди  шёндюгю халны юсюнден айтайыкъ. Бир та-
лай заманны ичинде къыралыбызны правительствосу 
«Россейни почтасына» жазылыуну бардырыуда 
этилген  къоранчларын орунуна салыргъа деп жыл 
сайын юч миллиард сом берип тургъанды. Быйыл, нек 
эсе да, ол дотацияла бёлюнмегендиле. Аны себепли 
башында сагъынылгъан предприятие 2014 жылны 
экинчи жарымына жазылыуну багъасын эки кереге 
кётюргенди.

Ол оноу хар къайда да гузаба туудургъанды. 
Битеу регионладан Москвагъа тарыгъыу, ачыула-
ныу къагъытла, телеграммала жиберилгендиле. Бу 
соруу кёп болмай Санкт-Петербургда Битеуроссей 
халкъ фронтну башламчылыгъы бла бардырылгъан 
медиафорумда да къозгъалгъанды. Журналистле 
аны ишине къатышхан   Владимир Путиннге да бил-
диргендиле къайгъыларын. Ол «Россейни почтасы» 
басманы ырбыннга тыяргъа  кюрешгенин  тюзге 

Газетибизге кертиликни 
сакъларсыз деп ышанабыз

санамагъанды. Бу халны тюзетирге эм болушургъа 
айтханды.

- Хар иш оюмлу, ашыгъышсыз, башха бёлюмлени, 
ол санда асламлы информация органланы, оймай, 
тамамланылыргъа керекди, аланы ауур болумгъа 
салмай.  Къаллай жумушну да бир жолгъу, келишип 
тындырыргъа  тийишлиди. Ол белгили  дотацияла 
бла бирге барса ахшыды. Мен коллегаларым бла 
сёлеширикме, сизге чырмаула чыкъмазча, - деп 
белгилегенди Президент.

Ма аллай ушакъ бардырылгъанды уллу жыйылы-
уда. Къыралны таматасыны сёзю ётеригине, айхай 
да, ишеклик жокъду. Аны  бла бирге ол себеплик 
келир жыл этилликди, дейдиле бир-бирле. Быйыл 
окъуна ахча табылыр, дегенле да бардыла. Аны 
бюгюнлюкде киши туура  билмейди.  

Толусу бла ангылайбыз, пенсия бла кечиннгенле-
ге бусагъатда тохташдырылгъан багъа тынч кёрюн-
мегенин. Биз да ыразы тюйюлбюз, къолубуздан 
а, не амал, жукъ келмейди. Дагъыда ахшы хапар 
сакълайбыз. Къалай-алай болса да, сиз газети-
бизден айырылмазсыз, деп бек къаты ышанабыз. 

Бир айдан ана тилибизде басмаланнган газе-
тибизге тамам токъсан жыл толады. Ма аллай 
бир кезиуню ичинде ол халкъыбызны жашауу, 
къадары бла жашайды. Аны харкюнлюк ишлерин, 
жетишимлерин, къайгъыларын, оюмларын, сагъыш-
ларын, муратларын кесини бетлеринде кёргюзтюп, 
ачыкълап келеди, жамауатыбызны трибуна магъ-
анасын тутады.

Мындан ары да, сыйлы окъуучуларыбыз, сиз 
болушлукъ, билеклик этсегиз,  жазылыу кампани-
ягъа тири къатышсагъыз, «Заман» тохтамай чыгъып 
турлукъду, игиден-иги бола. Мен анга, сёзсюз, 
ийнанама. 

  
АТТАЛАНЫ Жамал.

Нальчикни кесини 
Арбаты боллукъду

юсюнден а озгъан ёмюрню 90-чы 
жылларында айтып башлагъан-
дыла. Ол жаны бла битеуроссей 
конкурс да бардырылгъан эди. 
Анда КъМР-ни проект институту 
хорлагъан эди, алай план жаша-
уда бардырылмай къалгъанды,-
дегенди Ирина Кауфова.      

Ызы бла ол мында хар ме-
кямны да жангыртыу къалай 
бардырыллыгъыны юсюнден 
тынгылы  доклад этгенди. Эртте 
ишленнген юйлени болумларын  
билир мурат бла уа тинтиуле 
бардырылгъандыла.  А ланы 
асламы иги сакъланнгандыла, 
алай бузулургъа къоркъуу  да 
барды. Архитектуралары бирге 
ушайдыла, алай  аланы тыш-

лары тапландырылсала,   орам  
омакъ боллукъду. «Победа» 
кинотеатрны  жангыртыуну про-
екти да хазырланнганды. Ол 
орамны арасы боллукъду, аны 
аллында фонтан, эстрада ме-
кям салынырыкъдыла.   

Проектге кёре орамда бир-
бир  юйле кетерилликдиле. Алай 
алада энтта адамла турады-
ла. Аланы асламы жашаргъа 
къоркъуулу юйледен кёчюрюу 
жаны бла федеральный про-
граммагъа тюшгендиле, алай  
ала кетерге уа унамайдыла. Ол 
а планны жашауда бардырыргъа 
чырмарыкъды.

Берилген жашау журтла асыры 
гитчеле болгъанларын салады-

ла сылтаугъа. Фатарланы адам 
башына кёре угъай,  бюгюнлюк-
де жашагъан мекямларыны 
кенгликлери бла тенг  береди-
ле, ала уа аны унамайдыла. Сёз 
ючюн, Къабарты орамда 20-чы 
юйде жети юйюр барды, бы-
ладан жаланда бири ыразыды 
кёчерге. 22-чи номерли юйде 
14 юйюрден а жаланда алтысы. 
«Адамланы кёчюргюнчю, ала 
жашагъан юйлени бузаргъа 
эркин тюйюлбюз», - дегенди 
Ирина Кауфова.

Юрий Коков докладха тын-
гылагъандан сора орамгъа 
этиллик жангылыкълагъа бю-
сюрегенин билдиргенди. Ол 
«Победа» кинотеатр а сабий-
леге берилсе, анда гинжи те-
атр  къуралса, иги боллугъун 
айтханды. «Былайда аланы 
сейирсиндирирча, ала бери 
къайтып келирча аттракционла, 
илляула, эсгертмеле керекди-
ле», - дегенди.

власть органлагъа берилгенди. 
«Бюджет 4,4 миллиард сом де-
фицит бла къуралгъанды.  Алай 
ол Бюджет кодексни излемлерине 
келишеди», - дегенди министр.

Жыйылгъанланы сорууларына 
жууап бере,  Мурат Керефов   ре-
спубликалы бюджетге битеу да 
бирге 5,7 миллиард сом  къошул-
гъанын чертгенди. «Ала феде-
ральный арадан берилген финан-
сладыла, кеси файдаларыбызгъа  
тюрлениуле этилмегендиле. Ах-
чаны уа бек магъаналы жумуш-
лагъа къоратыргъа оноу этгенбиз. 
Болсада жылны ичинде  бюджет 
энтта бир къауум кере тюрленди-
рилликди. Къалгъан жумушланы 
ол заманда къошаргъа боллукъ-
ду», - дегенди.

Жыйылыуда сюзюлген бегим-
лени уллу къаууму экономика 
бла байламлы эдиле.  Биринчи-
ден, льготалары болгъан  пред-
приятиялагъа налогну ёлчемин 
кёбейтиуню юсюнден сёз бар-
гъанды. Экономиканы айнытыуну 
министри Мусукланы Алий аны 
былай ангылатханды:  «Бизни 
республикада  бир-бир пред-
приятиялагъа  файдаларындан 
жаланда беш процент  тёлерге 
эркинлик берилгенди. Алай РФ-ни 
субъектлеринде ол бек азды. Аны 
ючюн аны жети процентге дери 
ёсдюрюрге оноу этгенбиз». Бу ёл-
чем  кёбейтилгенини хайырындан 
республикалы бюджетге къошакъ 
халда 45 миллион сом тюшер деп 
сакъланады. 

2014-2015 жыллагъа адрес ин-
вестиция программа да  тюрлен-
дирилгенди. Мусукланы Алийни 
айтханына кёре, быйыл сегиз 
объектни къурулушун битдирип, 
хайырланыргъа берирге план 
барды. Ол санда Кишпекде 120  
сабийге школгъа дери билим 
берген учреждение, Нальчик-
де Курорт зал, республикалы 
больницаны хирургия бёлюмю,  
Нартанда орта школ бла физкуль-
тура комплекс  эмда башхала. Та-
мамланыргъа белгиленнген объ-
ектлени арасында  кир-кипчикни 
жарашдыргъан завод да барды. 

КъМР-де эллени айныуларын 
тинтиу жаны бла жангы методика 
да къабыл этилгенди. Мусукланы 
Алийни билдиргенине кёре, аны  
Къабарты-Малкъарны аграрный 
университетни профессору жа-
рашдыргъанды. «Биз методиканы 
сюзюп, аны хайырланыуну  тий-
ишли кёргенбиз. Аны жашауда 
аграрный университет кеси бар-
дырлыкъды», - дегенди ол.

Профессионал футбол клуб 
«Спартак-Нальчик» жыл сай-
ын ётдюрюучю жыйылыуун  
бардыргъанды. Анда этил-
ген оноугъа кёре, бир ки-
бик ыразылыкъ бла клубну 
председателине КъМР-ни 
Парламентини Жер-жерли са-
моуправление эм территори-
яланы социально-экономика 
айнытыу жаны бла  комитетни 
председатели Хазретали Бер-
дов  айырылгъанды.

Андан сора да, директорла-

ны советине  КъМР-ни  Парла-

ментини Урунуу, социальный 

политика эм саулукъ сакълау 

жаны бла эм къурулуш, жа-

шау-коммунальный мюлк эм 

отлукъ-энергетика комитетле-

ни келечиси, «Спартак-Наль-

чик» команданы ветераны 

Валерий Сижажев, КъМР-ни 

Жер эмда ырысхы бла бай-

ламлы халла жаны бла къы-

рал комитетини бёлюмюню 

таматасы Геляхланы Лариса, 

КъМР-ни Спорт министрини 

орунбасары Анатолий Двуре-

ченский эм Нальчик шахар  

округну физический культура  

эм спорт жаны бла комитетни 

председатели Беслан Буздов 

киргендиле деп билдирген-

диле республиканы Спорт 

министерствосуну  пресс-

службасындан.

Бизни корр.

«Спартак-Нальчикни» 
таматаларыны 
жангы къаууму 

ТЮБЕШИУ

Къабарты-Малкъар Республиканы Къырал саугъалары жаны бла комиссияны 
къауумуну тизмеси 2-чи бетде басмаланады.

Иги кёллюлюкИги кёллюлюк
Суратны  редакциягъа байрамгъа  къатышханла 

ийгендиле. Театрны таматасы Жангоразланы Ма-
житни  билдиргенине кёре, ала анда В. Жеребцовну 
«Тау  артында тал жиляйды» деген оюнну кёргюз-
тюрюкдюле.

КъМР-ни Башчысыны къуллугъун болжаллы халда тол-
тургъан Юрий Коков  Нальчикде  къурулушла бардырыу 
жаны бла советни жыйылыууна къатышханды. Анда сёз 
Къабарты орамны Кешоков орамдан башлап  Ногмовха 
дери кесегинде  жаяу адамла жюрюрча жерге бурууну  
эмда республиканы ара шахарын кече жарытыуну юсле-
ринден баргъанды. 

                                                      КъМР-ни Правительствосуну 
кезиулю жыйылыуунда  республикалы бюджетге тюрле-
ниуле кийирилгендиле, приватизацияны планы къалай 
толтурулгъаны  эмда республиканы эллеринде жашагъан-
ла хайырланнган  сууну качествосун сюзгендиле. Кенгеш-
ни премьер-министр Константин Храмов бардыргъанды. 
Битеу да бирге он бегимни проекти сюзюлюп, къабыл 
кёрюлгендиле

М.А.Керефовну юсюнден
Къабарты-Малкъар Республиканы Башчысыны

У К А З Ы
1.Къабарты-Малкъар Республиканы Конститу-

циясыны 81-чи статьясыны «б» пунктуна тийиш-

лиликде КЕРЕФОВ Мурат Анатольевични башха 

ишге кёчгени бла байламлы Къабарты-Малкъар 

Республиканы финансла министрини къуллугъун-

дан эркин этерге.

2.Къабарты-Малкъар Республиканы финансла 

министрини къуллугъун толтурууну МИШКОВА 

Ирина Васильевнаны –Къабарты-Малкъар Ре-

спубликаны финансла министрини орунбасары-

ны- боюнуна салыргъа.

3.Бу Указ анга къол салыннган кюнден башлап 

кючюне киреди.

Къабарты-Малкъар Республиканы Башчысыны къуллугъун 
болжаллы халда толтургъан                                                                                                                    Ю. КОКОВ

Нальчик шахар, 2014 жылда 6-чы майда, №105-УГ

 КъМР-ни Башчысыны къул-

лугъун болжаллы халда тол-

тургъан Юрий Коков Россейни 

аманлыкъ этгенлени терсли-

клерине жолукъдуруу жаны бла 

федеральный службаны (ФСИН-

ни) директоруну орунбасары, ич 

службаны генерал-лейтенанты 

Владислав Цатуров бла тюбеш-

генди. Ала  Къабарты-Малкъар-

Тутулгъанланы праволары эм законлу сейирлери 
къалай сакъланнганларына къарагъандыла

ны жеринде  законлукъну бла 

низамлыкъны жалчытыу не хал-

да болгъаныны юсюнден  оюм-

ларын айтхандыла, сюдню оноуу 

бла тутулгъанланы праволарын 

эм законлу сейирлерин сакълау-

ну амалларын сюзгендиле. 

Юрий Александрович Россей-

ни ФСИН-ини бла  республиканы 

толтуруучу власть органларыны 

араларында бирге ишлеуню 

кючлендирир эмда аны къый-

матлылыгъын кётюрюр жанлы 

болуп сёлешгенди.

КъМР-ни Башчысыны 

къуллугъун болжаллы 

халда толтургъанны эм 

Правительствону 

пресс-службасы.

Ахыры. Аллы 1-чи бетдеди.

Ахыры. Аллы 1-чи бетдеди.

Чыгъармачылыкъ

Апрель айны ахыр кюнлеринден 

биринде Москвада Россейни Жазы-

учуларыны союзуну коллегиясыны 

жыйылыуунда союзгъа членнге кан-

дидатланы документлерине къарай 

эдиле. Ала уа Россейни кёп реги-

онларындан, ол санда Москвадан, 

Санкт-Петербургдан,  Дондагъы  

Ростовдан, Къабарты-Малкъардан  

эдиле. Битеу да отуз алты адамны 

заявлениясы, жазыу ишлери тинтил-

генди. Аланы иги кесегин комиссия 

къабыл кёрмегенди. 

Бу жол Жазыучуланы союзуна 

кирирге деп документле бергенле-

ни араларында бизни жерлешибиз, 

хасаниячы Къазакъланы Фатимат, 

Хучиналаны Ануарны къызы, да 

болгъанды. Комиссия аны хапар-

ла китабын бек жаратханды. Аны  

Къырал саугъаны лауреаты, РФ-ни 

Жазыучуларыны союзуну секретары 

Анатолий Парпара, жазыучула Алек-

сандр Доронин бла Юрий Лионов 

да махтагъандыла. Автор шёндюгю 

жашауну аламат уста суратлагъа-

нын, ол жазгъан затла ёсюп келген 

жаш тёлюню ариу къылыкълы болуп 

ёсерге юйретиуде уллу магъананы 

тутханларын чертгендиле.

Фатиматны ишлерин Москвагъа  

жазыучу, «Литературная Кабардино-

Балкария» журналны баш редактору 

Хасан Тхазеплов элтген эди. Ол да 

таулу тиширыуну чыгъармачылыгъ-

ыны юсюнден кёп махтау сёзле 

айтханды.  

Аны союзгъа алыннганына шагъат-

 Къабарты-Малкъар Республиканы
                                       Башчысыны 2014 жылда 25-чи 

апрельде чыгъарылгъан 96-УГ номерли 
Указы бла къабыл кёрюлгенди

  Къабарты-Малкъар Республиканы 
Башчысында Къабарты-Малкъар 
Республиканы Къырал саугъалары 

жаны бла комиссияны

КЪ А У У М У
Храмов К.К.-Къабарты-Малкъар Республиканы Прави-

тельствосуну Председатели  (Комиссияны председатели)
Альтудов Ю.К.- Къабарты-Малкъар Республиканы 

Правительствосуну Председателини биринчи орунбасары  
(Комиссияны председателини орунбасары)

Битоков В.М.-Къабарты-Малкъар Республиканы Баш-
чысыны Администрациясыны таматасыны къуллугъун 
толтургъан (Комиссияны председателини орунбасары)

Фиров Р.Б.- Къабарты-Малкъар Республиканы Прави-
тельствосуну Председателини орунбасары  (Комиссияны 
председателини орунбасары)

Илмуну бла техниканы секциясы
Емузова Н.Г.-Къабарты-Малкъар Республиканы билим 

бериу, илму эм жаш тёлюню ишлери жаны бла министри 
(секцияны башчысы)

Иванов П.М.- Россейни Илмула академиясыны Къабар-
ты-Малкъар Илму арасыны президиумуну председатели 
(секцияны башчысыны орунбасары, ыразылыгъына кёре)

Амшокова Ф.К. –Къабарты-Малкъар Республиканы 
Профессионал союзларыны организацияларыны бири-
гиуюню председатели (ыразылыгъына кёре)

Берикетов А.С.- чекленнген жууаплылыгъы болгъан 
«Теплосервис» илму-производстволу фирма» деген 
обществону генеральный директору, «Телемеханика» 
технопаркны директорларыны советини председатели 
(ыразылыгъына кёре)

Бисчоков Р.М.-бийик профессионал билим берген 
«В.М.Коков атлы Къабарты-Малкъар къырал аграрный 
университет» федеральный къырал бюджет билим бериу 
учрежденияны илму эм инновация иш жаны бла прорек-
тору (ыразылыгъына кёре)

Бишенов А.А.-Къабарты-Малкъар Республиканы Баш-
чысыны кенгешчиси

Дадов М.А.-Къабарты-Малкъар Республиканы Пар-
ламентини Билим бериу эм илму жаны бла комитетини 
председатели (ыразылыгъына кёре)

Карамурзов Б.С.- бийик профессионал билим берген 
«Х.М.Бербеков атлы Къабарты-Малкъар къырал  уни-
верситет» федеральный къырал бюджет билим бериу 
учрежденияны ректору (ыразылыгъына кёре)

Кладько И.Е. –Къабарты-Малкъар Республиканы про-
мышленность эм сатыу-алыу министри

Малкъондуланы Ю.А.- бийик профессионал билим 
берген «Х.М.Бербеков атлы Къабарты-Малкъар къырал  
университет» федеральный къырал бюджет билим бериу 
учрежденияны инновация иш жаны бла ректору (ыразы-
лыгъына кёре)

Савинцев А.П.- бийик профессионал билим берген 
«Х.М.Бербеков атлы Къабарты-Малкъар къырал  универ-
ситет» федеральный къырал бюджет билим бериу учреж-
денияны илму-тинтиу иш, инновация эм информатизация 
жаны бла проректору (ыразылыгъына кёре)

Саенко Т.В.-Къабарты-Малкъар Республиканы Парла-
ментини Председателини орунбасары (ыразылыгъына 
кёре)

Таппасханланы В.О.- Гидрометеорология эмда къуду-
ретни мониторингин бардырыу жаны бла федеральный 
службаны «Бийик тау-геофизика институт» деген феде-
ральный къырал бюджет учреждениясыны директору 
(ыразылыгъына кёре)

Федченко Л.М.-Къабарты-Малкъар Республиканы Жа-
мауат палатасыны председателини орунбасары (ыразы-
лыгъына кёре)

Литератураны бла искусствону секциясы
Кумахов М.Л. – Къабарты-Малкъар Республиканы куль-

тура министри (секцияны таматасы)
Зумакъулланы Т.М.-Къабарты-Малкъар Республиканы 

халкъ поэти (секцияны башчысыны орунбасары, ыразы-
лыгъына кёре)

Бозиев Н.М.-Къабарты-Малкъар Республиканы Пар-
ламентини Председателини орунбасары (ыразылыгъына 
кёре)

Вороков В.Х.- Россейни Культура фондуну Къабарты-
Малкъарда бёлюмюню председатели, Къабарты-Малкъар 
Республиканы Кинематографистлерини союзуну правле-
нини председатели (ыразылыгъына кёре)

Кауфов Х.Х.-Къабарты-Малкъар Республиканы Жа-
зыучуларыны союзуну правленини председатели (ыра-
зылыгъына кёре)

Котляров В.Н.- «Эльбрус» журналны баш редактору, 
«М.и В.Котляровы» китап басманы баш редактору (ыра-
зылыгъына кёре)

Логоватовский Ю.С.- Россей Федерацияны Архитектор-
ларыны союзуну Къабарты-Малкъарда регион организа-
циясыны правленини председатели (ыразылыгъына кёре)

Опрышко О.Л.-Россей Федерацияны Жазыучуларыны 
союзуну члени (ыразылыгъына кёре)

Темирканов Б.Х.-Къабарты-Малкъар Республиканы 
Композиторларыны союзуну правленини председатели 
(ыразылыгъына кёре)

Темирканов Г.Ж. – «Россейни художниклерини союзу» 
Битеуроссей чыгъармачы жамауат организацияны бёлю-
мюню, Къабарты-Малкъар Республикада Художниклени 
союзуну председатели (ыразылыгъына кёре)

Уяналаны А.М.-Къабарты-Малкъар Республиканы Баш-
чысыны кенгешчиси

Фирова М.Д.-Къабарты-Малкъар Республиканы Теат-
рда ишлегенлерини союзуну правленини председатели 
(ыразылыгъына кёре).                       

Нальчикни кесини Арбаты боллукъду
Юрий Коков бузаргъа керек 

болгъан жашау журтладан ненча 
адамны кёчюрюрге керек бол-
гъанын билирге сюйгенди. Анга 
жууап бере, Ирина Кауфова был-
лай шартла келтиргенди: битеу да 
бирге  жашаргъа къоркъуулу юйле 
1,2 минг квадрат  метрни тутадыла.  
Алада жашагъанланы кёчюрюр 
ючюн, 33 миллион сом керекди.  
Алай жашау журтну социальный 
мардагъа кёре бермеселе, кёчерге 
унамагъанланы излемлерин толту-
рур ючюн а,  энтта 11 миллион сом 
керек боллукъду. Дагъыда  комму-
никацияланы тапландырыргъа да 
25 миллион сом  къоратыллыкъды.

Проектни юсюнден кеслерини 
оюмларын архитекторла да айт-
хандыла. Юрий Логоватовский оюм 
этгенича, проектде «байрам», «къу-
уанч» жетишмейдиле, башхача 
айтханда уа,  гюлле. Ол мекямланы 
гюлле бла жасаргъа деп, аллай  
предложение этгенди.

Асанланы Владислав а проек-
тни жарашдыргъанла Къабарты 
орамны  тарых  магъаналылыгъын 

унутханларын чертгенди. «Бюгюн-
люкде мекямлада, аланы тышлары 
тозурагъанларына да къарамай, 
19-чу ёмюрню стили сакъланнган-
ды. Алай жангы проектде уа ол 
жокъду», - деп, проектни авторла-

рын аны юсюнден сагъыш этерге 
чакъыргъанды.   

Юрий Коков, сёзге къошула,  
Къабарты орамны жангыртыуну 
проекти узакъ болжалгъа созул-
мазын тилегенди. «Мен бир элли 

жыл мындан алгъа эшитген эдим 
Къабарты орамда жаяу адамла 
жюрюрча жер боллукъду деп, алай 
иш  сёзледен ары бармагъанды. 
Биз да, адамланы ышандырып,   
жукъ да этмей къойсакъ,  ушарыкъ 

тюйюлдю», - дегенди. 
Ызы бла жыйылгъанла Нальчик 

шахарны  орамларын кече жары-
тыуну  онгларына къарагъандыла. 
Нальчик шахарны мэрини биринчи 
орунбасары Анатолий Тонконогну  
билдиргенине кёре,  баш магъана 
энергияны аяулу хайырланыугъа 
берилгенди. Аны ючюн орамлада 
светодиод чыракъла орнатыргъа 
белгиленеди. Ала  25 жыл  хайыр-
ланыладыла, электричествону юч 
кереге аз  къоратадыла. 

Бир-бир мекямланы тышлары 
да жарытыллыкъдыла. Ол а ша-
харны орамларын ариу этгени бла 
бирге тротуарланы да жарытыр-
гъа болушурукъду.  Бюгюнлюкде 
4-чю номерли орта школну, ара 
межгитни, бир-бир административ 
объектлени тышларында чыракъла 
орнатыргъа белгиленеди. Дагъыда 
телевышканы  жарытыу да энчи 
боллукъду. 

Юрий Коков, бу вопросну магъ-
аналылыгъын чертип, планны 
жангыдан сюзерге, аны бютюнда 
сейир, ариу этерге буюргъанды. 

 
ТИКАЛАНЫ Фатима. 

КъМР-ни къырал ырысхысыны при-
ватизациялауну планы къалай та-
мамланнганыны юсюнден отчётха да 
тынгылагъандыла министрле. Жер 
бла байламлы халла эмда ырысхы 
жаны бла къырал комитетни башчысы 
Анна Тонконог билдиргенича, был-
тыр приватизация план толтурулмай 
къалгъанды. Республиканы иелигинде 
болгъан объектлени эмда акцияланы 
сатыудан 487 миллион сом тюшюрюрге 
белгилене эди. 

- Алай, жарсыугъа,  ол жаланда 
45,7 миллион сомгъа жалчытылгъан-
ды. Былтыр жаланда акцияланы эки 
пакетин эмда «Волгоград» тюкенни 
мекямын сатаргъа къолдан келгенди, 
- дегенди Анна Тонконог.

Ичер суу бла жалчытырча программа 
кереклисин бирден айтхандыла

Былтыр  беш объектни сатып, аладан 
178 миллион сом тюшюрюрге  белги-
лене эди. «Биз объектлени аукционнга 
бир къауум кере чыгъаргъанбыз,  багъ-
асыны жарымын да тюшюрген эдик. 
Алай аланы сатып алыргъа сюйгенле 
табылмагъандыла», - дегенди ол.

Жыйылыуда КъМР-ни эллеринде 
жашагъанла  хайырланнган  сууну ка-
чествосуну юсюнден да баргъанды сёз.  
Потребительлени эркинликлери къалай  
сакъланнганлары  эмда адамны ырахат-
лыгъы  жаны бла Федеральный надзор 
службаны республикада  Управлениясы-
ны башчысыны  къуллугъун толтургъан 
Ринат Бараков келтирген шартлагъа 
кёре, эллени асламында сууну   химия-
биология эмда микробиология болум-
лары эпидемиология  жорукълагъа ке-

лишмейдиле. Зольск эм Терк районлада 
хал бютюнда  жарсыулуду.  

Константин Храмов, бу иш  артыкъ да 
магъаналы болгъанын белгилеп, халкъ-
ны таза  ичер суу бла жалчытыу жаны 
бла энчи программа жарашдырыргъа 
кереклисин чертгенди. Ол жууаплы 
ведомстволагъа, халны тинтип, пред-
ложенияла хазырларгъа, программаны 
жарашдырыу жаны бла ишчи къауум да 
къураргъа буюргъанды. 

Кенгешде башха бегимлени проект-
лери да сюзюлгендиле эм  къабыл кё-
рюлгендиле. Анга КъМР-ни Конституция 
сюдюню башчысы Геляхланы Абдуллах, 
Парламентни спикерини орунбасары 
Натби Бозиев, эм башхала да къатыш-
хандыла.

АБДУЛЛАХЛАНЫ Фатима.

лыкъ этген къагъытны да андан кеси 

алып  келгенди. Аны иесине къууан-

члы халда бере, Фатиматны хапар-

лары аны журналыны бетлеринде да 

басмаланнганларын, аланы суратлау 

магъаналары бийик даражада бол-

гъанларын белгилегенди. «Минги-

Тау» журналны баш редактору Доду-

ланы Аскер хунерли къыз мындан ары 

да кесини сейирлик хапарлары бла  

окъуучуланы къууандыра турлугъуна 

эмда чыгъармачылыкъ иш бла тири, 

бютюн кёп кюреширигине ышаннга-

нын айтханды. 

Ахырында Фатимат аны ишине се-

беплик этгенлеге, бек алгъа уа Хасан 

Тхазепловха жюрек ыразылыгъын  

билдиргенди. 

ХОЛАЛАНЫ Марзият.

Суратны автор алгъанды.

ЖАМАУАТ ОРГАНИЗАЦИЯЛАДА

Урушну эм урунууну ветеранла-

рыны республикалы советини пре-

зидиумуну бу кюнледе болгъан  

жыйылыуунда Уллу Ата журт урушда 

Хорламны 70-жыллыгъына хазырла-

ныуну планы сюзюлгенди. Ветеран 

организацияны таматасы Мухаммед 

Шихабахов билдиргеннге кёре, анда 

белгиленнген ишледен бири - фронт-

чуланы жашау болумларын, ырысхы 

къолайларын тинтиудю эмда соци-

альный паспортларын къурашдыры-

уду. Ачыкъланнган шартлагъа кёре 

уа, тийишли власть органлагъа тилек 

къагъытла жиберирге мурат этиледи.

Андан сора да, Бахсан районда 

ветеран советге Атажукин элни 

къатында 910-чу дуппурда къызыл 

аскерчиле кёп санда асыралгъан 

жерде салыннган эсгертмени жан-

гыртыу жаны бла мадарла этерге 

керек болгъаны эсгертилгенди. 

Республиканы жер-жерли организа-

циялары уа Культура министерство, 

Ветеранланы муратлары уллуду
жер-жерли администрацияла, аскер 

комиссариатла бла бирге Уллу Ата 

журт урушну кезиуюнде белгисиз тас 

болгъан аскерчилени излеуню тирил-

тирге тийишлидиле.

Дагъыда тёрели автопробег къурар-

гъа, аны кезиуюнде 43 элге барыргъа, 

алада къарындаш къабырланы, Ата 

журтну къоруулай ёлген солдатланы 

эсгертмелерин жокъларгъа, аланы 

тап халгъа келтирирге, алагъа гюлле 

салыргъа, митингле къураргъа бел-

гиленеди.

Планда тохташдырылгъаныча, ве-

теран организацияланы медицина 

комиссиялары геронтология араны 

ишине къатышыргъа, саусузланы юй-

леринде медицина болушлукъ къалай 

этилгенине контроль бардырыргъа 

керекдиле.  Ветеран организацияла 

школлада музейлени араларында 

Ветеранланы битеуроссей совети 

бардыргъан конкурсха къатышырыкъ-

дыла. Дагъыда жаш тёлю бла окъуу 

юйледе тюбешиуле къураргъа, «Наль-

чик-Аскер махтаулукъну шахары» де-

ген темагъа аскер-тарых дерсле бар-

дырыллыкъдыла, «тёгерек столла», 

кёрмючле боллукъдула. Россейни бла 

КъМР-ни тарых кюнлери бла орузлама 

чыгъарыллыкъды.

Хорламгъа хазырланыуда айырма-

лы болгъан ветеран коллективлени 

бла энчи ветеранланы «1941-1945 

жыллада Уллу Ата журт урушда Хор-

ламгъа -70 жыл» эмда «Россейни 

патриоту» майдалла, «КъМР-ни граж-

данларын патриот ниетде юйретиуге 

тири къатышханы ючюн» деген сыйлы 

белги бла саугъалар ючюн, битеу 

бардырылгъан ишлени итогларын 

чыгъарыргъа эм аланы республи-

каны башчыларына, тийишли мини-

стерстволагъа бла ведомстволагъа 

жиберирге белгиленеди.

Мухажид КУШХОВ, 

КъМР-ни ветеранларыны советини 

пресс-службасыны башчысы. 

Жазыучуланы союзуна къошулгъанды

Хасан Тхазеплов Хучиналаны Фати-Хасан Тхазеплов Хучиналаны Фати-
матха союзгъа алыннганыны шагъат-матха союзгъа алыннганыны шагъат-
лыкъ къагъытын береди.лыкъ къагъытын береди.

Владикавказ бла  Ялта жууукълукъ 
келишимни  жангыртхандыла

Владикавказ бла Ялта  Къырым Республиканы Рос-
сей  Федерацияны   къауумуна  къошулгъаны  бла 

байламлы  къарындаш   байламлыкъланы   юслеринден 
программаны  2014-2016 жыллагъа  деп   жарашдыргъан-
дыла, дегендиле ИТАР-ТАСС-ны корреспондентине Шимал 
Осетияны  ара шахарыны  мэриясында.

Къырымда  осетинли  диаспораны председатели  Вале-
рий Савлаевни  айтханына кёре,  жангы  келишимде  ай-
тылгъаныча, эки  жаны да  къатышып, культура  эм   спорт 
бла байламлы  ишле, экскурсияла, эришиуле бардырлыкъ-
дыла. «Владикавказны  мэри   «Шуёхлукъну  тою»  деген  
халкъла аралы  хореография фестивальгъа   къатышыргъа   
келигиз деп,  бизни  сабийлерибизни  чакъыргъанды»,- де-
генди  Савлаев. Фестиваль  Шимал  Осетияда  бардырыл-
лыкъды.

Черкесскеде  инвестицияланы кёплюгю 
12 процентге ёсгенди

Черкесскени  баш  капиталына  келген  инвестиция-
ланы ёлчеми 2013  жылда  7,4 миллиард  сом   чакълы  

болгъанды.  Ол аны   аллында  жылда   келген  инвестиция-
ла  бла тенглешдиргенде, 11,7  процентге  кёпдю, дегенди  
шахарны   мэри   Руслан Тамбиев.

-Ол  алай  республиканы  эм  шахарны   оноучулары  
инвесторлагъа  иги онгла  къурагъанларыны хайырындан 
болгъанды, - дегенди  Тамбиев мэрияны  шахар  думада  
къалай ишлегенини  итогларын айтханда.

Черкесскени жеринде битеулю  багъалары  15,6   милли-
ард   сомдан  аслам болгъан  беш  уллу  инвестиция  про-
ект   жашауда   бардырыла  турады.  Ала «Обувь России» 
деген  аякъ  кийимле тикген фабрикады, химиялы халы  
чыгъарлыкъ  заводду, жюнню   жарашдырлыкъ  фабри-
кады, «Дервейс» деген  автомобильле  жыйгъан  заводну   
кенгертиудю эм  жыл  сайын 900 тонна  эт  берип  турлукъ 
къоян  ферманы  къурауду.

Чеченде аламат  
автодром  сюерикдиле

Чеченде Россейде  бек  игиледен  бири  боллукъ 
«Крепость Грозный» деген, халкъла аралы  даражада 

эришиулени  бардырыргъа жарарыкъ автодром  ишлей-
биз,  дегенди  республиканы   башчысы  Рамзан  Кадыров, 
объектде ишле  къалай   баргъанларына  къарай  айланн-
ганында. «Проектде  айтылгъанына  кёре,  тёрт  трасса   
болургъа  керекди-  гюренде  эришиулени,   экеулен болуп  
эришиулени,  картодромда эришиулени  эм  тыйгъычла-
ры  боллукъ  «Сафар» эришиулени   трассалары. Аладан  
сора  да, 2  минг адам  сыйынырча юч  трибуна  ишлене  
турады.  Автодромда  кёрмюч зал, он  бокслу понинг эл, 
АЗС да  къураллыкъдыла, деп   жазгъанды  ол кесини  соц-
сетьледе  официальный  страницасында.

Самолётлагъа - 
радиоэлектрон системала

«Сигнал»  деген  Ставропольдагъы  радиозавод  жуу-
укъ кезиуде   истребительлени  бешинчи  Т-50  деген   

тёлюсюне  «Гималай»  деген  радиоэлектрон  кюрешни  
биринчи  станцияларын  берликди. Аны  юсюнден   журна-
листлеге предприятияны   генеральный  директору  Алек-
сандр   Логвинов  билдиргенди.

-Биз  «Гималай»  деген  станцияны  къураугъа  къатыша-
быз. Биринчилерин  этип  башлагъанбыз. Т-50  самолётха  
къажау  кюрешни   радиоэлектрон  системасы   алгъынлы-
ладан  эсе  аз  жерни  алады,-  дегенди  Логвинов. 

Жууукъ юч  жылны  ичинде  «Сигнал» заводну   жангы-
дан сауутландырыугъа 1,3 миллиард  сом  инвестиция бе-
рир  план  барды.  Предприятияда  1700  адам  ишлейди.  
Мындан  ары  да  бийик   усталы  ишчилени   санын  минг  
адамгъа  кёбейтирге  мурат  барды.

Ингушлу  бизнесменле  республикаларына 
кёбюрек ахча берирге таукелдиле

Ингушетия  инвесторла сюйюп  ахча  салырча  бола   
барады.  Аны юсюнден  республиканы  башчысы  

Юнус-Бек   Евкуров  Москвада  билдиргенди.  Андан ары 
ол,  «регион инвестицияла  жаны бла  онглу  бола  бар-
гъанын чертип,  бизнесменле  коммерциялы проектлерин 
регионда бардырыргъа  итиннгенлерин  айтханды. «Ин-
гушлу бизнесменле  бек алгъа  туугъан   республикаларын  
айнытыргъа  къатышыргъа  сюедиле»,-дегенди Евкуров.

Концлагерьлени жесирлери  
  фатарла  аллыкъдыла

Къалмукъну  оноучулары  Уллу Ата  журт урушну   
ветеранларына  эм анда  къыяулу  болгъанланы 

барысына да  жангы  фатарла  сатып  алып берликдиле. 
«Шёндю  республикада  жашау журтлары болмагъан 42 
ветеран барды»,-деп  билдиргенди ИТАР-ТАСС-ны корре-
спондентине Къурулушну, транспортну  эм  жол  мюлкню   
министри Кирилл Богов.

Аладан  тюзюнлей  урушха  къатышханла бешеулен-
диле. Ала  регион бюджетден  къошакъ субсидияла ал-
лыкъдыла. «Фашистлеге  къажау урушлагъа къатышхан 
ветеранларыбызгъа 866 минг сомну федеральный бюджет  
берликди, республикалы  бюджетден  да  аллай  бир-
ни  аллыкъдыла. Ол ахчагъа  биз  алагъа ремонт этилген  
жангы  фатарла  сатып  алып  берликбиз»,-дегенди  прави-
тельствосуну  вице-премьери Геннадий Бадинов.

  «День Победы» жырны жырлауда 
бийик жетишимге жетерге умутлудула
Дондагъы Ростовдагъы Къырал техника универси-

тетни 7 минг чакълы студенти «День Победы» деген 
жырны 6-чы майда жырлаугъа аслам адам къатышыу бла 
Россейде рекорд салыр муратлыдыла. Аны  юсюнден 
ИТАР-ТАСС-ны корреспондентине вузну информация 
службасыны оноучусу Александр Иващенко билдиргенди.

-Бу акцияны университет бардырлыкъды, алай эсе  да, 
анга шахарда жашагъанла барысы да къатышыргъа 
боллукъдула. Жырны жырлаугъа 7 минг студент къатышы-
рыкъды. Болумгъа кёре, акциягъа къатышыргъа сюйгенле 
барысы да эсепге алыныргъа эм сертификатла  алыргъа 
керекдиле. Биз Россейни рекордларыны  китабына тюшер-
ге заявка бергенбиз,-дегенди Иващенко. Аны айтханына 
кёре, бу иш жаш тёлюню патриот ниетде  юйретиуге себе-
плик этер муратда бардырыллыкъды.

Волгоградны орамларында - Булат 
Окуджаваны «кёк троллейбусу»

Къабыргъасында «Песенная страна» деген жазыула-
ры болгъан кёк тюрсюнлю троллейбус Волгоградны 

ара орамларында  жюрюп башлагъанды. Энди хар ыйых 
кюн ноябрьде сууукъла тюшгюнчю дери анда волгоградчы 
бардланы (жырчыланы) концертлери бла бирге экскурсия-
ла боллукъдула.

-Троллейбусда сабийле хакъсыз айланырыкъдыла, 
абаданла уа 100 сом тёлеп, - дегенди ИТАР-ТАСС-ны 
корреспондентине «Синий троллейбус Булата  Окуджавы» 
деген проектни куратору Наталья Андреева. Аны айтха-
нына кёре,  май байрамлада ветеранла концертлеге хакъ 
тёлемей бараллыкъдыла. 

З А   М  А  Н

Жыйылыу

Коллегия

Жылны аллындан бери къал-
лай бир жумуш толтургъаныны 
юсюнден докладны службаны 
таматасыны орунбасары Игорь 
Власов этгенди. Ол, биринчи-
ден, архивни ишин бир  низам-
гъа келтирир мурат бла къау-
ум праволу актха тюрлениуле 
кийирилгенлерин билдиргеди, 
ол санда «2014-2017 жыллада 
КъМР-де Архив ишни айнытыуну 
артыкъда хайырлы амаллары-
ны юсюнден» правительстволу 
бегимни проекти жарашдырыл-
гъанды.  

 Жылны аллындан бери 24,1 
минг документ тап халгъа кел-
тирилгенди эмда жангыртыл-
гъанды. Болсада реставрация 
этилирге тийишли бетлени саны 
2,5 мингнге кёбейгенди. Ала ар-
хивде болгъан эмда службагъа 
асыраргъа берилген документле-
ни тинтгенде  ачыкъланнгандыла. 

Аны бла бирге жылны ал-

Тюбешиуню Нальчикни ючюн-
чю номерли орта билим берген 
школуну сохталары ачхандыла. 
Ала, Саутуда жашагъанланы 
ажымлы эсгериулерин, кимни 
да жюрегине жетерча, окъуп,  
малкъарлыланы кёчгюнчюлюк-
де турмушларыны, къайтхандан 
сора малкъар тилде биринчи 
чыкъгъан китапларыны, газет-
лерини эмда республикада хал-
къыбыз бюгюнлюкде къаллай 
жер алгъаныны юсюнден хапар-
лагъандыла. 

Ингирни бу бёлюмюн хазыр-
лагъан мектепни географиядан 
устазы  Гороланы Тимурну энчи 
белгилерге тийишлиди. Жаш 
адамла проектге сюйюп къа-
тышханларын малкъар тил бла 
адабиятдан устаз Кючмезланы 
Зухура да айтханды. 

Ахматланы Назир а, жыйыл-
гъанлагъа дууа тутдуруп, сёзюн 
алай башлагъанды. Ол, келген-
леге, Хараевге да жюрек ыра-
зылыгъын билдирип, бусагъатда 
къыйын дунияда битеу миллетле, 
халкъла да биригип, игиликге ити-
нирге кереклиликлерин чертгенди.

Тёлюден тёлюге ётедиле 
шургулу хапарла

КъМР-ни Бизнес институтунда малкъар халкъны  туугъ-
ан жеринден зор бла кёчюрюлгенини 70 жыл  толгъаны 
эм  Мария бла Виктор Котляровланы «Балкария. Депорта-
ция» деген китапларыны терен магъаналы  сюжетин энтта 
да бир кере эсгерир мурат бла жыйылыу болгъанды.  Ол 
окъуу юйню ректору, профессор Феликс Хараевни баш-
ламчылыгъы бла къуралгъанды.  Анга «Мир» жандауур-
лукъ фондну таматасы Ахматланы Назир  хажи, КъМР-ни 
халкъ поэти Созайланы Ахмат, КъМР-ни Журналистлери-
ни союзуну правленини башчысыны орунбасары Шау-
аланы Разият, кёчгюнчюлюкню сынагъан тамата тёлю,  
устазла, окъуучула къатышхандыла.

Республиканы школларында  
жети классха дери дерслени   

къабарты эм малкъар тилледе 
берирге керекди деген жангы-
лыкъ  бла байламлы кёп тюр-
лю  оюмла айтыладыла. Алай 
этилсе, боллукъду, сабийле ана  
тиллерине иги юйренирикдиле, 
дейдиле бирле. Башхала уа тап  
кёрмейдиле ол жангылыкъны. 
Андан  хайыр чыгъарыкъ тюй-
юлдю, ата-анала сабийлери 
бла орусча сёлешип тура эселе 
туугъан кюнлеринден бери, 
ала тилни тынгылы  биллик 
тюйюлдюле, школда кёп окъут-
ханлыкъгъа, дейдиле.

Мен ангылагъандан, бирин-
чиле, юйлеринде сабийле 

бла кеси тиллеринде сёлешме-
генлей, ауурлукъну башхаланы 
юслерине  атаргъа кюрешгенди-
ле. Жарсыугъа, аллайла аслам-
дыла, жаланда орусча сёлеш-
генле, бегирек да шахарда эм  
аны  тийрелериндеги  элледе. 

Мен  кёплени  таныйма был-
лай таулуладан. Орус  газетлени 
бла журналланы  аладыла ансы, 
ёз тилибизде  чыкъгъанлагъа уа 
жаздырмайдыла. «Тауча окъуй-
жаза билмейме,  ангылагъан 
да этмейме. Аны ючюн жашау-
ума, ишиме бир  затдан  шупха 
тюшмейди, кемлик, жартылыкъ  
кёрмейме.  Алай  эсе,  сабийим 
да жунчурукъ тюйюлдю тилни 
билмегенликге, бийик билим 
алып, иги жерде ишлерча  бол-
сун  ансы»,-дейдиле  ала.

Къалай  бек  жангыладыла 
алай  суннган ата-ана-

ла. Кеслери кёп затдан жарты  
къалып тургъанларын кёрмей, 
сабийлерини не жаны  бла да  
терен билим алырларына да 
чырмаулукъ этедиле, уллу къы-
ралны  бир  республикасында 
къырал тилге саналгъан  мал-
къар сёзню жараусузгъа санап. 

Бир сейирим, «Таулулагъа 
Азиядан  къайтып келгенли бери  
къысыулукъ этгенлей турадыла, 
жерлерине сугъанакълыкъ эте-
диле, ырбыннга  тыядыла, жол 
бермейдиле. Къуллукъчулары-
быз «жылы» жерчиклерибизни 

Оюм

Хар башламчылыкъ хайырлы 
болуп да къалмайды

сыйырырла деп къоркъгъандан, 
ол затланы  кёре тургъанлай, 
тынгылауну саладыла»,-деп, 
хахай этгендиле бир-бирле. 
Къычырыкъ бла кеслерин бил-
дирирге, танытыргъа кюрешген-
ликге, миллет ёхтемлик дегенден  
хапарлары жокъду.

Сюргюнде комендатураны  
бугъоулары аякъларын бай-

лап, къымылдаргъа къоймай 
тургъан  жунчуулу жылларында 
да унутмагъандыла таулула тил-
лерин, миллет ёхтемликлерин, 
адет-тёрелерин, узакъда ёксюз 
болуп  къалгъан  тауларын. Мил-
летни сакълагъан ма ол болгъан-
ды, артыкъда  бек-тили. Къазах, 
къыргъыз, узбек, уйгъур тилле 
бла келишгенини хайырындан жу-
уушдургъан эдиле халкъыбызны 
ансы, ол башха болса,  андан  да 
уллу зарауатлыкъ сынаргъа бол-
лукъ эдик. Айтып эшитген угъай, 
аны кёзлери бла  кёрген, сынагъ-
ан  бир-бир   жашаулу адамла 
окъуна бюгюнлюкде  аны унутхан 
эселе, сора  жаш тёлюге  не айып.

Азияда ёсгенлени кёплери  
къазах, къыргъыз  школла-

ны бошагъандыла. Мен да ол 
къауумданма. Къатыбызда  орус 
школ  да бар эди, алай  ары  ал-
май, биринчи Алма-Атада жан-
гыз бир  къазах  школ бар эди да, 
ары тийишли  кёрген  эдиле жыл 
санлары  жетген  таулу сабий-
лени, эки  халкъны  да тиллери 
жууукъ болгъанлары  себепли.

Бизни  тилибизге   да  эс 
буруучу  эдиле къазахлы устаз-
ларыбыз. Сёлешгенибизге тын-
гылыучу эдиле, ангылагъанла-
рына къууана. Сёз ючюн, къазах 
адабиятдан окъутхан устазыбыз 
Жабаева (дуниягъа аты айтыл-
гъан акъын Жамбул Жабаевни 
жашындан туугъан) орта жаша-
улу тиширыу,  бизни тилибизни 
къазах тилге алай жууукъ бол-
гъанына уллу  эс бургъанлай, 
сейир  этгенлей  туруучу  эди. 
Къазахлыла бла малкъарлыла 
бурун  заманлада бир жерде 
жашап, бир бирлери бла байлам-
лыкъ жюрютюп тургъан болурла 
ансы, жашау-турмуш халла  бла 

байламлы  болгъан  сёзлерибиз-
ни  асламысы  тюрленмей къа-
лай сакъланнгандыла эрттеден 
бери дей эди. 

Школда тауча бир сагъатны 
да окъумагъанлыкъгъа, 

тилибизни билмей къалгъанма  
деп, айталлыкъ тюйюлме. Анга, 
биринчиден, уллу юйюрюбюз-
де кесибизча сёлешгенибиз, 
экинчиден, тюрк дунияда бек 
эрттегили тилге санала эсе да, 
ёмюрлени теренинден бери 
хазна тюрленмей, тазалыгъын, 
шатыклыгъын, жумушакълыгъ-
ын бузмай сакъланнганды. 

Кёп тил билген адам башха 
халкъланы бла миллетлени та-
рыхларын, тауушлукъ маданият  
хазналарын, адет-тёрелерин 
кёчюрмеледен угъай, ол тил-
леде басмаланнган китапланы 
окъуп  биледи. Малкъар сёз  да 
береди аллай онгла. Аны бил-
ген адам  да кёп  къыралланы 
бла  миллетлени тарыхлары, 
культура-жашау  халлары бла 
аланы тиллеринде  шагъырей  
болаллыкъды. Алай эсе, бизни-
ча сёлешген адамны кёп  тил  
билгеннге санаргъа  боллукъ-
буз.  Аны  ючюн  окъуна ёхтем-
ленирге керекбиз.  

Бюгюнлюкде тау тилде газет,  
журналла, китапла чыгъа-

дыла. Адам ангыламазлыкъ бир 
сёз жокъду алада, сылтау этер-
ча. Миллетин сюйген алагъа  эс 
бургъанлай  турургъа керекди, 
кесини халкъыны харкюнлюк 
жашауу, аны жарсыулары бла 
шагъырей болгъанлай турур  
ючюн.

 Аны айтханым, заман терк  
тюрлене, жангы технологияла   
кенгден-кенг сингдириле, окъ-
уулу адамла кёпден-кёп  керек  
бола  баргъан болумлада сабий-
лерибиз не жаны бла да терен 
билим  алыр ючюн, къайгъыр-
гъанлай  турургъа керекбиз. 
Аны бла бирге аланы ана тилге 
юйретирге  кесибиз  борчлу  бол-
гъаныбызны  да  унутмай.

ТЕКУЛАНЫ  Жамал, 
КъМР-ни  сыйлы журналисти.

Артыкъда магъаналы тарых 
документле табылгъандыла

КъМР-ни Архив службасында болгъан коллегияда  
быйылны биринчи кварталында тамамланнган жумуш-
ланы кёрюмдюлери чыгъарылгъандыла эмда келир за-
маннга планла салыннгандыла. Кенгешни аны таматасы 
Пшикан Семёнов бардыргъанды. 

лындан бери эки жангы фонд 
ачылгъанды. Битеу да бирге 1,2 
минг документ къошулгъанды, 
ол санда  404 сурат, предпри-
ятияладан да 748 документ.

Хар замандача, баш магъана 
адамланы эмда предприятия-
ланы заявкаларын толтуруугъа 
бурулгъанды. Юч айны ичинде 
3,1 минг тилек тамамланнганды. 
Ол а, былтырны бу кезиую бла 
тенглешдиргенде, 18 процентге 
кёпдю.

Архивни таматасыны орунба-
сары Шахим Шогенов а служ-
ба  толтургъан жумушланы 
юслеринден доклад этгенди. 
Ол билдиргенича, жылны ал-
лындан бери социально-право-
вой бёлюмге адамладан эмда 
предприятияладан  1,2 минг за-
явка келгенди. Аладан мингден 
асламы толтурулгъанды, 823 
адамгъа  консультация болуш-
лукъ этилгенди, документлери 

бла 5,4 минг папка  «справка-
ланы столуна» хайырланыргъа 
берилгенди.

Бюгюнлюкде къарыл власть 
органланы халкъны излемлерин 
жалчытханда жангы электрон 
система къуралгъанын эсге 

алып, архив Кёп функциялы ара 
бла бирге ишлеуню юсюнден 
келишимге къол салгъанды. 
Быллай байламлыкъла адам-
лагъа заявкаларын бир жерде 
берирге, предприятиялагъа 
уа аланы Къырал жумушланы 
порталында тамамлар онглары 
боллукъду. Алай бла служба да 
кесини жумушларын «одно окно» 
деген амалны болушлугъу бла 
толтурлукъду.

Жыйылыуда белгили бол-
гъаныча, артыкъда магъаналы 
материалланы республикалы 
реестрин толтурур мурат бла 
фондла жангыдан тинтилгенди-
ле. 1924-1938 жыллада къабыл 
кёрюлген 605 документге къа-
ралгъанды. Ал тергеулеге кёре, 
35 материал артыкъда тарых 
къыйматлы болгъаны, башха 
жерледе тюбемегенлери тохташ-
дырылгъанды.   

Пшикан  Семёнов  жылны 

экинчи кварталында тамамла-
ныллыкъ жумушланы планын 
кёргюзтгенди. Анда белгиленн-
генича, баш магъана архивни 
мюлк-техника базасын игилен-
дириуге, къоркъуусузлукъну 
жалчытыугъа, хранилищеде до-
кументлени халларын тинтиуге, 
«Къабарты-Малкъарны архиви» 
деген порталда информаци-
яны терк-терк жангыртыугъа  
бериледи. 

Дагъыда службаны къуллукъ-
чулары Биринчи битеудуния 
урушну 100-жыллыгъына атал-
гъан «Незаслуженно забытые» 
деген Битеуроссей илму-теория 
конференциягъа  къатышы-
рыкъдыла, районлада бла ша-
харлада архивлени арасында 
бек игисин ачыкълар мурат бла 
республикалы конкурс да бар-
дырыллыкъды. Белгиленнген 
жумушланы тинтгенден сора, 
план къабыл кёрюлгенди. 

Коллегияда дагъыда  Транс-
порт, связь эм жол мюлк мини-
стерствону документациясын  
тинтиуню итоглары да сюзюл-
гендиле. Лескен муниципаль-
ный районну архив бёлюмюню 
ишин, ала документлени къалай 
сакълагъанларын, эсепге ал-
гъанларына да къарагъандыла. 
Жыйылыуда башха вопросла да 
сюзюлгендиле. 

Анзор АБАЕВ, 
КъМР-ни Архив службасыны 

пресс-секретары.

- Бюгюнлюкде жаш адамла ол 
заманлада бардырылгъан терс 
политика къыралны жашаууна 
къаллай уллу заран келтиргенин 
толусунлай ангылайдыла. Аны се-
бепли  ала быллай указлагъа къол 
салмазлыкъларына ышанама. 
Къоншу халкъла да къатындагъ-
ылагъа къыйынлыкъ сынаргъа 
тюшсе, тынгылап къояргъа ке-
рек тюйюлдюле. Бу тюбешиу да, 
республикада жашагъанланы 
интернационал шуёхлукъларына 
аталып, огъурлу муратына жет-
генин кёребиз, - дегенди Назир 
хажи.

Гюлюйланы Юсюп, Бёзюланы 
Зубайда, Шауаланы Ханифа кёч-
гюнчюлюкню тёлюсюндендиле. 
Аланы киши жеринде сынагъан 
къыйын  хапарларына тынгылагъ-
анланы кёз жашлары эсленнген-
лей тургъандыла. 

Тюбешиуню къурагъанлагъа 
ыразылыгъын Созайланы Ахмат 
да билдиргенди. Ол, Мечиланы 
Кязим осуят этгенча, кеси къый-
ыны бла жашаргъа юйреннген 
халкъ бир заманда да тас болуп 
къаллыкъ тюйюлдю деп, тилибиз-

ни, тарыхыбызны, адет-тёрелери-
бизни унутмазгъа чакъыргъанды. 
Сора кёчгюнчюлюкге аталгъан 
чыгъармаларындан юзюклени 
окъугъанды.

Тюненесин унутханла ман-
куртла болуп къаладыла.  Аны 
себепли жаш тёлюню быллай 
проектлеге къатыша келгенлери 
иги шартды. Ингирде аламат 
назмуларын, кеслери жазгъан 
сочиненияларын Нальчикни ал-
тынчы номерли, Къашхатауну 
орта билим берген школларыны 
сохталары да эшитдиргендиле. 

Чатталаны Каринаны бу те-
магъа жораланнган презента-
циясы да къозгъагъанды жаш-
ла бла къызланы сейирлерин. 
Мария Котлярова уа тарыхда 
шартла магъаналы тюйюлдюле, 
аланы жамауатха къалай буруп 
кёргюзтгенлериди ишни башы 
деген оюмну терсге санагъанын 
билдирип, «геноцид» деген тер-
минни биринчи поляклы  Рафа-
эль Лемкин тилге кийиргенин, 
халкъгъа аны сынатхан адамны 
уа сюдге берирге керегин чертип 
айтханды.

Жыйылыуну ахырында Бизнес 
институтну ректору Феликс Ха-
раев, келгенлеге жюрек ыразы-
лыгъын билдирип, Огъары Мал-
къарны биринчи номерли орта 
школуну таматасы Къарчаланы 
Халиматны ёсюп келген тёлюню 
окъутуу бла юйретиуге салгъан 
къыйыны ючюн сыйлы грамота 
бла саугъалагъанды.

ЖАНГОРАЗЛАНЫ Нажабат.
Суратны ХОЛАЛАНЫ 

Марзият алгъанды.

-Алим Ахмедович,   инспекцияны та-
рыхыны юсюнден сагъынмай къояргъа 
жарарыкъ болмаз…

-  Уголовно-толтуруучу инспекция аман-
лыкъчыланы терсликлерине жолукъдуруу 
службаны тарыхы бла къаты байламлыды. 
Ол 1917 жылда къуралгъанды. Октябрь 
революциядан сора  совет власть органла  
пролетар праволу политиканы тохташды-
рып башлагъан кезиуде. 

Бузукълукъ этген адамны   эркинлиги-
не чек салмай, аны уголовный жууапха 
тартыу система ол жыл окъуна Халкъ 
комиссариатны буйругъу бла жарашды-
рылгъанды. Биринчиден, аны аты «борчлу 
халда жамауат ишле толтуруу» деп алай 
эди. Законланы бузгъанны ишни, урунууну 
болушлугъу бла юйретиу  аны терс жолдан 
тыйыуну бир амалы болгъанды. 

Ызы бла системада кёп тюрлениуле 
чыкъгъандыла, ол 1930 жыллада ич ишле 
органланы къауумуна къошулгъанды. Оз-
гъан ёмюрню 90-чы жылларында уа  уго-
ловно-толтуруучу системагъа бурулгъанды 
эмда ФСИН-ни  бойсунуууна берилгенди.

- Къабарты-Малкъарда бёлюм а къал-
лай жумушла тамамлайды?

- Республикада бюгюнлюкде инспекци-
яны  районлада бла шахарлада он бёлюм 
барды. Биз не бла кюрешебиз дегенде 
уа, законлагъа бузукълукъ этген адамны 
жууапха тартханда, сюд аны тюрмеге ол-
туртмазгъа, эркинлигине чек салмазгъа 
деген оноуну чыгъарыргъа да боллукъду. 
Ол заманда уа аны терслигине жолукъду-
рууну  башха мадарлары хайырланылады-
ла. Биз а ала  къалай толтурулгъанларына   
контроль этебиз.  

Сёз ючюн, бузукъчугъа юйюнден тышы-
на чыкъмазгъа неда хакъсыз борчлу халда 
жамауат ишле толтурургъа, къайсы болса 
да, бир къуллукъда ишлемезге деген оно-
уну чыгъарыргъа боллукъду сюд. Дагъыда 
инспекторла жууапха условно тартылгъан-
ла низамны къалай  сакълагъанларына да 
къарайдыла. 

-  Жангы излемлеге кёре, эркинликле-
рине чек салыннганла электрон «браслет-

ДАТА

«Бир кере абыннган адамгъа болушургъа, 
аны тюз жолгъа салыргъа кюрешебиз»

Бюгюн, 7-чи майда, Уголовно-толтуруучу инспекция кесини 95-жыллыгъ-
ын белгилейди. Служба  юбилейге къаллай жетишимле эмда кемчиликле 
бла тюбегенини юсюнден  РФ-ни Аманлыкъчыланы терсликлерине жолукъ-
дуруу жаны бла федеральный службаны КъМР-де Управлениясыны уголов-
но-толтуруучу инспекциясыны башчысы Алим Абидов бла ушакъ бардыр-
гъанбыз.  

Эрттенликде радиону къурап, андан бир 
ахшы билдириуге, ызы бла уа ариу жыргъа 
тынгыласанг, кёлюнг кётюрюледи, ишинг 
да женгил барады. Аланы бизге эшитдир-
генле радиону журналистлеридиле. Бюгюн 
аланы профессионал байрамларыды.

Ол санда поэтесса, малкъар тилден 
бериулени журналисти Ахматланы Са-
париятны да. Жыйырма жылгъа жууукъ 
урунады ол мында. Тарыхны, культураны, 
фольклорну юслеринден кёп бериуле 
хазырлайды. Ауазы да ариуду. Хапарын 
башласа, шумсуз тынгылайса.

Кеси да сёзню бир адамны жашау, уру-
нуу  жолуну  юслеринден айтып тебирерден 
алгъа тюрлю-тюрлю юлгюле келтиреди.  
Поэтни  юсюнден барса хапар, аны назму-
ларын окъур, аны алгъын жазгъанлары бла 
арт кезиудегилерин тенглешдирир, авторну 
къаллай бир  ёсгенин ачыкълар.

Сапарият дуниягъа атлары айтылгъан 
жазыучуланы юслеринден да радио-
гъа тынгылаучулагъа билдире  турады. 
Аланы биз алыкъа билмеген шартларын 
ачыкълайды. Ол филологду, аны себепли 
окъургъа бек сюеди. Андан сора, Къулий 

ле» жюрютюрге борчлудула. Алай аланы 
хайырлылыкъларыны юсюнден даулашла 
кёпдюле… 

 - «Браслетле»  бизде да бардыла. Бю-
гюнлюкде уголовно-толтуруучу органланы 
инспекторлары электрон мониторингни 
системасы (СЭМПЛ) къалай ишлегенине, 
ол хайыр келтиргенине бла къалгъанына 
къарайдыла. Электрон браслетле, башха 
техника затла да жууапха тартылгъан неда 
бузукълукъ этгенине ишекли адам къайда 
болгъанын, сюд аны бла байламлы чыгъар-
гъан оноуну къалай толтургъанын тинтирге 
онг бередиле. 

Дагъыда аманлыкъчы кесин къалай жю-
рютгенине къараргъа болушадыла. лай бла 
бу система аманлыкъны къайтарып этерге 
къоркъуулу аманлыкъчыланы ызларындан 
контрольну къатыландырыргъа онг береди.   

- Алим Ахмедович, инспекторланы жу-
уаплылыкъларында акъылбалыкъ бол-
магъанла уа бармыдыла?

 - Жарсыугъа, условно жууапха тартыл-
гъанланы арасында акъылбалыкъ болмагъ-

анла аз тюйюлдюле. Аланы асламы къыйын 
жашау болумгъа тюшген юйюрледенди-
ле: ата-аналары ичгичиле, наркоманла 
болгъанла… Сабийле  кеслери алларына 
къаладыла. Ма алай бла ала урлап, тонап 
башлайдыла. Бирлери уа, аманлыкъла 
этип, кеслерин абаданланы къауумуна 
къошаргъа ашыгъадыла. 

Алай бузукъчуланы арасында иги, къо-
лайлы юйюрледен чыкъгъанла да бардыла. 
Ала уа ата-аналары бла байламлыкъланы, 
аланы ышаныулукъларын тас этгенледиле. 
Аны ючюн а инспекторла бла психологла 
сабий бла, аны жууукълары бла да ишлей-
диле. Барыбыз да бирге   кюрешип, бир 
кере жангылгъанны экинчи юйретебиз. 

- Инспекторланы бла жууапха тартыл-
гъанланы араларында  байламлыкъла 
къалай къураладыла?

- УИИ-ни инспектору аны жууаплылыгъын-
да болгъан адамны  ызындан болгъаны бла 
чекленип къалмайды. Биз алагъа жамауат 
жашаугъа къайтыргъа  болушабыз. Бирле-
ге сабийин садикге берирге, башхасына 
медицина полисни, пенсияны алыргъа до-
кументлени жарашдырыргъа юйретебиз. 
Социальный службала бла байламлыкъла 
жюрютюп, бизни жууаплылыгъыбызда 
болгъанлагъа керекли документлени ха-
зырларгъа болушабыз.   

Бир кере абыннган адамгъа тутхучлу-
лукъ этерге, тюрмени бла эркин жашауну 
араларында тюз сайлау этерге юйретирге 
керекди. Былайда бир шарт келтирлик 
эдим. Бизни инспекторларыбыз къарагъан 
адамланы 80-85 проценти жууапха тар-
тылгъан болжаллары бошалгъанда, бир 
тюрлю эсгертиу алмагъанлары, бузукълукъ 
этмегенлери  ачыкъланады. Ол а барысы да 
инспекторну ишини хайырынданды.

- Бу байрам кюн  коллегаларыгъызгъа 
не айтырыкъ эдигиз?

- Уголовно-толтуруучу системада иш 
къыйынды, ол жууаплылыкъны, низамлы-
лыкъны излейди. Инспекторланы бары-
сына бет жарыкълы ишлегенлери ючюн 
ыразылыгъымы айтама. Мындан ары да 
алларындан салыннган  борчланы тийишли 
даражада толтурлукъларына ишеклигим 
жокъду. Коллегаларымы профессионал 
байрамлары бла алгъышлай, саулукъ, на-
сып тежейме.

Ушакъны ТИКАЛАНЫ 
Фатима бардыргъанды.

БЮГЮН РАДИОНУ КЮНЮДЮ

Аны сейирлик бериулерине 
шумсуз тынгылайдыла

Къайсын атлы эм Литературный музейлени 
таматалары болгъанында, жазыучуланы 
юслеринден кёп материалла жыйгъанды. 
Ала барысы да билимин ёсдюрюрге себе-
плик этгендиле.

Радиогъа тынгылаучулагъа белгилидиле 
«Боракъ», «Алтын хазна» деген бериуле. 
Алада Сапарият халкъыбызны культурасын, 
адабиятын айнытыугъа къыйын салгъан 
белгили адамларыбызны юслеринден ай-
тады, унутула баргъанланы эсге салады. 
Аланы сейир халда бардырыр ючюн а, 
адамгъа терен билим  керекди. Журналист  
бла ушакъ этген кезиуде аны ол ышанына 
эс бурмай къоймайса.

Ыйыкъны ичинде Сапарият 5-6 бериу бар-
дырады. Бек гитчеси 15 минутду. Уллулары 
уа жарым сагъат боладыла. Кертиси бла 
да ол къыйын ишди, хар кюнден адам бла 
жолугъуп, аны юсюнден бериу хазырлагъан. 
Алгъын режиссёр, звукооператор, монтажёр 
бар эди. Энди аланы жумушларын да жур-
налист кеси  тындырады. 

«Ишни жетишимли бардырыр ючюн, 
аны сюерге керекди. Алайсыз ол барлыкъ 
тюйюлдю. Сейир адамла бла тюбешгеним 

манга къарыу-кюч береди»,-дейди Сапа-
рият бизни бла  ушагъында.

Радиода ишлегенлени профессионал 
байрамлары бла алгъышлайбыз. Мын-
дан арысында да ариу бериулери бла 
халкъыбызны къууандыра, бет жарыкълы 
урунсунла, кёп жыл жашасынла.

 ОСМАНЛАНЫ Хыйса.



Номерге графикге кёре
 19.00 сагъатда къол салынады.  

20.00 сагъатда къол салыннганды 

УсталаУстала

Нек эсе да сабийлигимден 
бери къолларым бла къый-

налгъанлай келеме: жыгъылып, 
эки бууунуму да сындыргъанма, 
артда аланы дагъыда ачыта 
тургъанма. Биринчи кере иш 
былай болады.

Мен, баям, 1-2-чи классха жю-
рюй эдим. Къоншу жашладан 
бири эшек арба бла озуп бара 
болгъанды. Биз а, бир ненча 
сабий, орамда ойнай тура эдик. 
Ол бир къауумубузну арбагъа 
миндиреди. Мени биргеме гит-
че эгешчигим да болады да, 
ол  ызымдан жиляйды. Энишге 
ийилип, аны алыргъа узалгъа-
нымлай, арба тебирейди да, онг 
къолуму юсюне жыгъылама. Ол 
болмагъанча ачыгъаны эсимде-
ди. Адамгъа айтыргъа къоркъуп 
(нек эсе да урушхан этерик суна 
эдим), коридорну мюйюшюне 
къысылып, кёз жашларымы 
тёгеме. 

Сора эсим азгъанданмы, 
огъесе асыры ачыгъандан-

мы, андан ары эсгералмайма, 
жиляй кетип, жукълап къалама. 
Алай ингир ала отоуда, унду-
рукъда уянама. Эштада, анабыз 
ишни болушун билген болур эди. 
Уяннганымлай: «Кел, Тёрткюлге 
(Абусаламгъа алай айта эдиле) 
барып, къолунгу байлатайыкъ», 
- дейди. Аны юй бийчеси Ба-
бух, гитче, толу тиширыу, мор 
жыйрыгъы бла, къара къолан 
жаулугъу бла, манга жан аурута, 
ариу айта, тёгерегимде айлана-
ды. Абусалам, къолума къарап: 

Жаш тёлюню юсюнден оюн

Эрттенликде сагъат тогъуз бол-
гъунчу окъуна  соборну аллында 
кёп адам бар эди. Тиширыула уа 
бютюн аслам.  Дин бла байлам-
лы жумушну башлардан алгъа 
Феофилакт журналистле бла 
тюбешгенди. Ол бек алгъа  респу-
бликада жашагъанланы жарыкъ 
христиан байрам бла алгъыш-
лагъанды. Къабарты-Малкъар 
бир тюрлю къыйынлыкъ сынамай 
жашарын, жашнарын да сюйге-

Анга онбеш юйюр къатышхан-
ды-битеу да элли алты адам.   
Бек гитче къызчыкъгъа 1-чи 
майда он ай толгъанды. Спор-
тсменле Олимпиада тогъайланы 
суратлары болгъан акъ кёлекле 
кийип ортагъа чыкъгъандыла. 
Ала эки командагъа юлешинип 
эришгендиле-«Кюйдюрюучю 
чибижиле» эмда «Огъурсуз аку-
лала». 

Бек алгъа командала кеслерин 
танытыуда, футболдан эмда ат-
чыкъла бла учуп, тыйгъычла бла 
чабыуда сынагъандыла. Андан 
сора алгъа анала, артда атала  
къарыуларын, усталыкъларын 
кёргюзтгендиле.

Олимпиадачылагъа багъаны 
уа даражалы жюри бергенди. 
Анга   КъМР-ни таматасыны 
кенгешчиси Уяналаны Аминат-
ны башчылыгъында Нальчикде 
ЗАГС бёлюмню таматасы Вален-
тина Шериева, КъМР-ни спорт 
министрини орунбасары  Анато-
лий Двуреченский, КъМР-ни Бас-
ма эмда асламлы коммуникаци-
яла жаны бла къырал комитетини 
председателини орунбасары 
Гыллыланы Ахмат, 1-чи номер-
ли сабий поликлиниканы баш 
врачы Фатимат Маремшаова, 

«Атам, анам, мен - шуёх юйюр» 

Пятигорскени бла Черкесскени епископу Феофилакт оз-
гъан ыйых кюн  Нальчикде Симеон Стопникни соборунда  
мамырлыкъ ючюн кюреш бардыргъан эр кишилени юй 
бийчелерине аталгъан дин адетле бардыргъанды.

Алтын къоллу 
Абусалам

Хар ким да юйюрю, эли, эллилери, туугъан журту, хал-
къында белгили, алтын къоллу адамла бла ёхтемленирге 
излейди. Мени туугъан элим Ташлы-Тала уллу болмагъ-
анлыкъгъа, анда кёп, сейир къадарлы таматала жашап, 
кетип барадыла. Сабийлигимде орамгъа чыкъсам, ала 
ныгъышда олтуруп, тауусулмагъан хапарларын, ашыкъ-
май-ашыкъмай, айтыучу эдиле. 

Энди аладан бири да къалмагъанды. Кеси аллыбызда 
уа ол акъсакъалланы эсгере туруучубуз.  Аладан бири 
эди мен бюгюн хапарын айтыргъа сюйген Шуанланы 
Абусалам.

«Байларгъа гаккыла керекдиле», 
-дейди. Тиширыу юйюнде бол-
гъанчыгъын чыгъарады, алай 
ала аз эдиле. 

Бизни уллу атабызны къа-
рындашы Ортабай а аланы 

къабыргъа къоншуларыды. Мени 
алагъа иедиле. Анда да, тапхан-
ларын жыйышдырып, тогъузгъа 
жетдиредиле. Сора Абусалам, 
терен аякъгъа гаккыланы сынды-
рып, акъларын айырып, къуру са-
рыларын къуя болур эди дейме. 

Андан анга иги кесек туз да къо-
шады, ызы бла ун да къуюп, иги 
чайкъайды. Ол къалын сют баш-
ча, сары бетли худургъа ушагъ-
аны эсимдеди. Анамы къолунда 
бинтни анга иги кесегин сугъуп, 
аны бла бууунуму къаты байлай-
ды. Аны бошагъанлай,  бинтни 
къалгъаны бла ачыгъан билегими 
боюнума тагъып жибереди. 

Экинчи кюн анам школгъа 
мени бла келеди. Устазым 

Гумаланы Салима Далхатов-
нагъа ишни болушун айтады. 
Ол мени дерследе жазмазгъа 
эркин этеди. Экинчи кюн окъуна 
жазып башлагъанлыкъгъа, къо-
лум ауруй эди деб а билмейме. 
Салима Далхатовна, мени алай 
кёрсе, жанлап, акъыртынчыкъ 
къолумдан къаламны ала турду. 
Ол болум кёпге созулмады. Аллах 
ётюрюк айтдырмасын, бууунум 
байланып, ыйыкъдан кёп тур-
магъан эдим, саппа - сау болуп 
къалады.

Жетинчи классда окъугъаным-
да уа физкультура бийикликге 

секире эдик. Ол экинчи дерс 
болгъаны себепли эрттенликде 
чыкъ иги къурумагъан эди. Бир 
кере секиреме да, устазыбыз 
агъачны андан да бийикге кё-
тюреди. Анга жетгинчи, аягъым 
учуп кетип, жыгъылама. Ол 
къызыуум бла турама да, сол 
къолума ханс, топуракъ да жа-
бышып, бууунум а кеси аллына 
энишге бюгюлюп тура эди. Сора 
болмагъанча ачыта.

Мени Эски Лескенни боль-
ницасына жетдиредиле. 

Бир уллу, бёкем киши бла тюз 
да анга ушагъан тиширыу, бири 
къолумдан, бири жингиригим-
ден тартып, кёп кюрешедиле. 
Экисине да сейир этип къа-
рагъаным да эсимдеди, аланы 
не себепден кюрешгенлерин а 
артда ангылайма. Кеслери уа: 
«Нечик чыдамлыды къызчыкъ, 
къалай иги тёзеди», - дегенлей 
турадыла. Ахырында бир ауур, 
эриши гипс салып жибередиле.

Айтхан кюнлеринде, бир ненча 
кере барып, къаратып турама. 
Бир айдан гипсни тешселе… къо-
лум терс къайнап. Андан Нарт-
къалагъа район больницагъа 
иедиле. Кюзгюде сурат этдире-
диле, наркоз берип, докторла 
къолуму жангыдан сындырып, 
биягъы гипс саладыла. 

Аллай халда дагъыда бир ай 
турама. Аны алгъанларында, би-
легим жукъарып, агъарып тура 
эди.  Бу жол ол, меники угъай, 
бир хаух затча кёрюне эди…

Абусалам байлагъан онг къо-
лум къачан эсе да сыннган 

эди деп, анда-мында кеси аллы-
ма, неда хапар айтханда эсиме 
тюшеди ансы, къыйнагъан а 
этмейди. Докторла жалгъагъан 
онг  бууунум а  энтта да къый-
най турады. Кюн бузулургъа 
тебиресе, кече хазна билдирмей 
къоймайды - бурдуруп аурутады, 
сууукъгъа тёзюмсюздю.

Къартла бла  бирге усталыкъ-
лары да кете баргъаныды жар-
сытхан. Аланы ызларындан 
къалгъанла таматаладан ол 
хунерге юйренмедиле. Алай ол 
Аллахдан берилген  фахмуду, 
анга ким да бирча юйреналмай-
ды, деп да айтадыла. Къалай-
алай эсе да, энди докторлагъа 
ышанабыз, аланы ичлеринде 
Абусаламча устала кёбюрек 
тюбесинле.

САРАККУЛАНЫ Асият.

10-чу майда Мухадин Нагоевни театры кезиулю оюнуна чакъырады. 
Ол ингирде актёрла Леонардо Гершни «Эти свободные бабочки» деген 
мелодрамасына кёре салыннган оюнну кёргюзтюрюкдюле. Бюгюннгю 
дунияда жууукъ адамлары болмай къыйналгъан жаш тёлюню юсюнден 
спектакльни жаратырсыз деп ышанабыз.

Оюн 18 сагъатда башланады.
Ары хакъсыз кирирге боллукъду.
Сорууу болгъан бу телефон бла сёлешсин: 8 - (960) 431 - 95 - 92.

ТТеатреатр

Искусстволаны Шимал - Кавказ къырал институту (СКГИИ) искусство-
ланы сабий школунда окъургъа сюйгенлени излейди. Ала 19-чу майгъа 
дери келирге, сёлеширге боллукъдула.

Фахмулары болгъанланы бу музыка инструментледе согъаргъа 
юйренирге чакъырабыз: фортепиано, струнный, духовой эм ударный 
инструментле, миллет инструментле.

Окъутуу хакъсыз бардырыллыкъды.
Сорууу болгъан бу телефон бла сёлешсин: 8 (8662) 40 - 29 - 84. 
                 Жаппуланы Лейля Хаждаутовнаны соругъуз.

2000 жылда Олимпиада оюнланы 
чемпиону, спортну сыйлы устасы 
Мурат Карданов, 2004 жылда 
Афиныледе Олимпиада оюнланы 
саугъасына тийишли болгъан, 
спортну сыйлы устасы, Россейни  
дзюдодан жыйымдыкъ коман-
дасыны тренери Хасанби Таов, 
«Кабардино-Балкария» ВГТР-ны 

директору Людмила Казанчева 
да  киргендиле.

- Бу спорт байрам Олимпиаданы 
жылында эмда Юйюрню кюнюню 
аллында бардырылгъаны бошдан 
тюйюлдю. Къыралны, республи-
каны башчылары да  саулукълу 
тёлю ёсер, юйюрле уа кючлю 
болур ючюн, къолдан келгенни 

аямайдыла. Быллай  ишле уа ол 
мадарланы бир кесегидиле»,-
деп, Уяналаны Аминат  эки ко-
манданы араларында  шуёхлукъ 
хорларыгъына ийнаннганын 
айтханды.

Ала бек къаты эришгендиле. 
Аланы араларында уа  фитнес-
клубха жюрюген жашчыкъла 
бла къызчыкъла «Приключения 
Буратино» деген композицияны, 
44-чю номерли сабий саддан   
тамата къауум а  тепсеген эт-
гендиле.

Ахырында командаланы саны-
на киргенлени жюрини къаууму 
бюсюреу къагъытла,  майдалла, 
гюлле бла да саугъалагъандыла. 

Олимпиаданы чемпионларыны 
эм призёрланы къолларындан 
саугъала, майдалла да алыу 
бек хычыуун кёрюннгенди. Анга 
бютюнда бек жашчыкъла къуу-
аннгандыла.

ХОЛАЛАНЫ Марзият.
Суратланы автор алгъанды.

Тиширыу - мамырлыкъны тутуругъуТиширыу - мамырлыкъны тутуругъу

нин билдиргенди эмда байрамны 
магъанасын  ангылатханды.

Дин жумушун а епископ эрт-
тенликде сагъат тогъуздан тюшге 
дери бардыргъанды. Андан сора 
Къырал концерт залда  байрамгъа 
жораланнган уллу концерт бол-
гъанды. Ол башланырны аллын-
да Феофилакт, жыйылгъанланы 
дагъыда бир кере алгъышлап, 
тиширыуну жашауда магъанасы-
ны юсюнден айтханды.«Ол кесини 

аналыкъ борчун  толтургъандан 
сора да, мамырлыкъны сакъ-
лауда  биринчи болургъа тий-
ишлиди.  Аладыла адам улугъа 
жашау бергенле, от жагъаны 
сакълагъанла да. Анга бу бай-
рам бошдан аталмагъанды. 
Быллай кюнлери кёп миллетли 
Къабарты-Малкъарда аслам 
болсунла!»-дегенди.

Эки сагъатдан артыкъ заман-
ны баргъан концерт програм-
маны  килисаны хору ачханды, 
«Камерата» оркестр да жыйыл-
гъанланы къууандыргъанды.

ДАЛХАТЛАНЫ Марзият.

ОЛИМПИАДА

Кёп болмай Чегем ауузунда 
саулайда Россейде биринчи кере 
спортну экстремальный тюрлю-
леринден «Джипара - 014» деген 

фестиваль бардырылгъанды. 
Эришиулеге къыралны регионла-
рындан 1500-ден  аслам спортчу 
келген эдиле. Саулайда ары 30 
экипаж бла 50 парапланерист 
къатышхандыла. 

Фестивальны ача, КъМР-ни 
спорт министри Аслан Афаунов 
былай айтханды: «Чегем ауузуну 
тамаша табийгъаты не заманда 
къонакъланы сейирлерин къоз-
гъагъанлай турады. Бу жол фести-

вальны башламчылыгъы уа  ол ишге  
бютюнда ахшы себеплик этериги 
баямды».

Ол кюн алайда Улбашланы Рад-
мила бла Таукенланы Салим кесле-
рини  жырлары эмда той-оюнлары 
бла жыйылгъанланы къууандыр-
гъандыла. Бийикден къоркъмагъан-
ланы уа профессионалла биргеле-
рине парапланлада да учургъанды-
ла. Хар жерде аш къангалары бла 
шатырла, къонакъла кече къалырча 
палаткала да салыннган эдиле.     

Парапланерист Виталий Галайчук  
билдиргеннге кёре, Чегем ауузунда 
майданнга жетген жер Россейде 
угъай, Европада окъуна жокъду. 
Мында аламат аэрологияны хайы-
рындан жаз башындан тебиреп кеч 
кюз артына дери сау кюнню узуну 
учаргъа болады. 

Сёз ючюн, Альпыледе уа кёкге 
ыйыкъгъа жангыз да эки кере кётю-
рюлюрге жарайды. Андан тышында 
да, адамны къолу тиймеген табийгъ-

атны ариулугъу кимни да кесине 
тартырчады, дейди ол.  

Фестивальны къурагъанла 
экинчи жыл къонакъланы Ев-
ропадан да сакълагъанларын 
айтхандыла. Андан тышында 
да, эришиулени жыл сайын бар-
дырыргъа мурат этгенлерин да 
билдиргендиле. 

Чыгъарылгъан итоглагъа кёре, 
Азаматланы Азнор, Токълуланы 
Омар эм Галайчук Виталий - 
биринчи (Бабугент, Хасания, 
Краснодар), Чабдарланы Заур, 
Геляхланы Масхут эм Крицкий 
Сергей - экинчи (Нальчик, Крас-
нодар), Чернышёв Сергей, Виктор 
Фомин эм Паничевская Анна 
(Краснодар) ючюнчю жерлеге 
чыкъгъандыла.

Биринчи жерлени алгъанлагъа 
грамотала, майдалла эм башха 
багъалы саугъала бергендиле.      

КУРДАНЛАНЫ Сюлемен. 

«Чегем ауузунда парадромгъа жетген жер «Чегем ауузунда парадромгъа жетген жер 
битеу Европада окъуна жокъду»битеу Европада окъуна жокъду»

ЭРИШИУЛЕ  

Следствие комитет

Къабарты-Малкъарда 
«Саулукъ сакълауну 
сабий арасы» жамауат 
организация ишле-
генли кёп болмайды. 
Арт кезиуде ол  юйюр 
олимпиадаланы къу-
райды. Быйыл аны 
Нальчикде «Гладиа-
тор» спорт комплексни 
уллу залында бардыр-
гъандыла.

Фахмуланы излейдиле

РФ-ни Следствие комитетини 

КъМР-де следствие управлени-

ясыны къуллукъчулары 26-жыл-

лыкъ нальчикчиге РФ-ни Уголов-

ный кодексини 105-чи статьясына 

кёре иш ачхандыла. Аны юсюн-

ден бизге ведомствону пресс-

Анасын ёлтюргенине ишекликде тутулгъанды
службасындан билдиргендиле.  

Тинтиуледен ачыкъланнганы-

ча, быйыл 4-чю майда  Нальчик-

де Байсолтанланы Алим атлы 

орамда жашау журтладан бирин-

де  жаш адам анасы бла даулаш 

ачханды. Ол алайда анасын би-

чакъ бла боюнуна эмда кёкюре-

гине бир ненча кере ургъанды. 

Тиширыу жараладан алайда 

окъуна ёлгенди. Эр киши ичип 

тургъаны тохташдырылгъанды.

Уголовный ишни тинтиу андан 

ары бардырылады. 

